
 ՀՈՒՆԻՍԻ 28-Ի N 736-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
	
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասով` Հայաստանի Հանրապետության կառավարությունը որոշում է.
1.  Հայաստանի Հանրապետության կառավարության 2018 թվականի հունիսի 28-ի «Հայաստանի Հանրապետության աշխատանքի և սոցիալական հարցերի նախարարության ենթակայության պետական ոչ առևտրային կազմակերպություններին ամրացված և «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկի հաշվեկշռում  Հայաստանի Հանրապետության 2003-2007 թվականների պետական բյուջեների «Պետական աջակցություն Հայաստանի Հանրապետության մանկական խնամակալական կազմակերպությունների շրջանավարտներին» ծրագրի մնացորդ հաշվառված գույքը որպես բնաիրային օգնություն տրամադրելու կարգն ու պայմանները հաստատելու, որպես բնաիրային օգնություն գույք տրամադրելու, գույք նվիրաբերելու և գույք ամրացնելու մասին» N 736-Ն որոշման (այսուհետ՝ որոշում) մեջ կատարել հետևյալ փոփոխությունները և լրացումները.
1) որոշման վերնագիրը «նվիրաբերելու» բառից հետո լրացնել «, գույք հետ վերցնելու» բառերով,
2) որոշման N 2 հավելվածը շարադրել նոր խմբագրությամբ, համաձայն N 1 հավելվածի,
3) որոշումը լրացնել N 5 հավելվածով՝ համաձայն հավելված N 2-ի,
4) որոշումը 3-րդ կետից հետո լրացնել նոր 3.1 կետով՝ հետևյալ բովանդակությամբ.
«3.1 Հայաստանի Հանրապետության աշխատանքի և սոցիալական հարցերի նախարարության հաշվեկշռում Հայաստանի Հանրապետության 2003-2007 թվականների պետական բյուջեների «Պետական աջակցություն Հայաստանի Հանրապետության մանկական խնամակալական կազմակերպությունների շրջանավարտներին» ծրագրի մնացորդ հաշվառված գույքից հետ վերցնել և ամրացնել Երևանի «Նորքի տուն-ինտերնատ» պետական ոչ առևտրային կազմակերպությանը, համաձայն N 5 հավելվածի։»։




ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ
 ՀՈՒՆԻՍԻ 28-Ի N 736-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	 Իրավական ակտի ընդունման անհրաժեշտությունը

	      «Հայաստանի Հանրապետության կառավարության 2018 թվականի հունիսի 28-ի N 736-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագիծը մշակվել է «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասին համապատասխան։
      Մինչև 2008 թվականը՝ Հայաստանի Հանրապետության պետական բյուջեներով յուրաքանչյուր տարի նախատեսվում էր շուրջ 69.0 մլն դրամի միջոցներ՝ Հայաստանի Հանրապետության աշխատանքի և սոցիալական հարցերի նախարարության (այսուհետ՝ նախարարություն) ենթակայության պետական ոչ առևտրային կազմակերպությունների կարիքների համար անհրաժեշտ կենցաղային կահույք, սարքեր, սարքավորումներ և այլ կոշտ գույք ձեռք բերելու նպատակով։ 
         Անցած ժամանակահատվածում պետական ոչ առևտրային կազմակերպությունների նշված գույքի կարիքի քիչ մասն է բավարարվել դոնոր հանրության միջոցների հաշվին, ինչի հետևանքով առկա է սուր պահանջ։ Ներկա վիճակով նշված պահանջը հատկապես սուր է զգացվում նախարարության Երևանի «Նորքի տուն-ինտերնատ» պետական ոչ առևտրային կազմակերպությունում (այսուհետ՝ տուն-ինտերնատ), որտեղ բնակվում են շուրջ 230 տարեցներ։ 
         Միաժամանակ, դոնոր հանրության հաշվին վերանորոգվել է տուն-ինտերնատի ննջարանային «Բ» մասնաշենքի 1-ին հարկի շուրջ 800 քմ տարածք և այն հարմարեցվել է 35 անկողնային տարեցների խնամքի կազմակերպման համար, սակայն նշված տարածքի կահավորման համար անհրաժեշտ որոշ գույք բացակայում է։
    Մյուս կողմից, Հայաստանի Հանրապետության կառավարության 2018 թվականի հունիսի 28-ի N 736-Ն որոշմամբ (հավելված N 2)՝ նախարարության հաշվեկշռում Հայաստանի Հանրապետության 2003-2007 թվականների պետական բյուջեների «Պետական աջակցություն Հայաստանի Հանրապետության մանկական խնամակալական կազմակերպությունների շրջանավարտներին» ծրագրի (այսուհետ՝ ծրագիր) մնացորդ հաշվառված գույքից որպես բնաիրային օգնություն տրամադրվել է նախարարության ենթակայության բնակչության սոցիալական պաշտպանության հաստատություն (երեխաների խնամքի և պաշտպանության գիշերօթիկ հաստատություն և մանկատուն) հանդիսացող պետական ոչ առևտրային կազմակերպությունների վերանվանման կամ վերակազմակերպման արդյունքում ընտանիք տեղափոխված երեխաների ընտանիքներին, որպես բնաիրային օգնություն հատկացնելու համար, շահառուների կարիքների գնահատման արդյունքների հիման վրա։ 
 Առ այսօր նշված գույքից հատկացումներ չեն կատարվել, իսկ գույքը  երկար ժամանակ պահեստավորված է տուն-ինտերնատում, ոչ բարենպաստ պայմաններում և առկա է փչացման վտանգ։
      Վերոգրյալով պայմանավորված՝ անհրաժեշտություն է առաջացել ընդունել Հայաստանի Հանրապետության որոշում, որը հնարավորություն կտա ծրագրով առկա գույքից հատկացում կատարելով լուծել տուն-ինտերնատի համար անհրաժեշտ գույքի հարցը։             

	Ընթացիկ իրավիճակը և խնդիրները

	       Ըստ տուն-ինտերնատի ներկայացրած պահանջի (գրությունը կցվում է)՝ տուն-ինտերնատի ննջարանային «Բ» մասնաշենքի 1-ին հարկի վերանորոգված տարածքի կահավորման համար անհրաժեշտ է աթոռ՝ 50 հատ, երկտեղանի բազմոց՝ 6 հատ, պահարանիկ՝ 40 հատ և խոհանոցի կահույքի լվացարան՝ 14 հատ։
      Առաջարկվում է վերոնշյալ գույքի պահանջը բավարարել ծրագրով առկա մնացորդ գույքից հատկացում կատարելու միջոցով, որի ընդհանուր արժեքը կազմում է 1,652,2 հազար դրամ։ 

	Կարգավորման նպատակը և բնույթը

	     Նախագծի նպատակը տուն-ինտերնատում բնակվող անկողնային տարեցներին  շուրջօրյա խնամքի ծառայությունների պատշաճ մատուցման ապահովումն է: 
       Նախագծով նախատեսվել է Հայաստանի Հանրապետության կառավարության 2018 թվականի հունիսի 28-ի N 736-Ն որոշման մեջ կատարել փոփոխություն և լրացում՝ նախարարության ենթակայության բնակչության սոցիալական պաշտպանության հաստատություն հանդիսացող պետական ոչ առևտրային կազմակերպությունների վերանվանման կամ վերակազմակերպման արդյունքում ընտանիք տեղափոխված երեխաների ընտանիքներին, որպես բնաիրային օգնություն հատկացված գույքից տուն-ինտերնատին որոշ գույք հատկացնելու նպատակով։ 

	  Նախագծի մշակման գործընթացում  ներգրավված  ինստիտուտները և անձինք

	  Նախագիծը մշակվել է նախարարության համապատասխան ստորաբաժանումների համապատասխան մասնագետների կողմից:  

	  Ակնկալվող արդյունքը

	Իրավական ակտի ընդունման արդյունքում կապահովվի տուն-ինտերնատում բնակվող անկողնային տարեցներին շուրջօրյա խնամքի ծառայությունների պատշաճ մատուցումը:  














Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ
 ՀՈՒՆԻՍԻ 28-Ի N 736-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
      
Որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:


Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ
 ՀՈՒՆԻՍԻ 28-Ի N 736-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
 
 Որոշման ընդունման առնչությամբ այլ իրավական ակտերում կամ դրանց ընդունման անհրաժեշտությունը բացակայում է: 

	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծի կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:

	Հասարակությանը նախագծի վերաբերյալ իրազեկումը

	
	Նախագիծը նախարարության e_draft ինտերնետային կայքում տեղադրելու անհրաժեշտություն չկա:






